
ABSTRAKT
Rrjedhja e natyrës, mos ndalimi i saj, gjithmonë do të na lejon që të hapim vetëm, të
qetësohemi dhe të ndjejmë atë çka kemi përreth. Tema e shtjelluar ka për qëllim një
hapësirë ku do ti shërben njeriut të ik nga ajo që kërkon çdo ditë, nga dinamika, monotonia
dhe rutina e jetës.
Stresi të lirohet, kreativiteti të zhvillohet dhe argëtimi të vije në pah.
Objekti është projektuar me destinim të hotelit malor. Ky objekt do të jetë në kontakt me
natyrën dhe njeriu do të jetë në kontakt me objektin.
Mundësia që ofron objekti është që njeriu të përqafoj hapur natyrën edhe kur është në
hapësirë të brendshme. Pra natyra do të rrjedh në objekt lirshëm dhe do ta pagëzoj objektin
në stilin organik. Objekti do të balancohet, shkrihet me natyrën dhe rrethinën e saj, duke
i shërbyer asaj dhe materialeve që përbëhen në të.
Përparësi tjetër janë dhe vizurat. Duhet të ceki që përballë hotelit dhe si vizurë kryesore
gjindet Guri i Diellit i shtrëmbëruar më vonë nga greko-sllavët në “Dellos” prej fshatit
Dellos. Ky gur ka qenë burimi kryesor i inspirimit tim të zgjedhjes së lokacionin për
hotelin malor, pasiqë ka një histori mjaftë të rëndësishme dhe të lashtë që ka të bëjë me
gjenealogjinë etinike të vërtetë të kombit pellazgo-iliro-shqiptar, ku thuhet që Guri i
Diellit nuk është natyror por është i ndërtuar nga ilirët dhe ka mbetur ashtu prej shekuj.
Thuhet që atje lart në 1637 m lartësi ka qenë një qytet ilir shumë i zhvilluar në epokën e
kaluar dhe ky gur shërbeu si orë diellore për ta. Kjo lirshem mund të vrehet pasiqë në
çdo kohë ky gur bënë hije të plotë që nga lindja e deri në perendim të diellit. Pra nga hoteli
jo vetëm që do të ketë pamje frymëzuese po gjithashtu njeriu do përjetoj dhe historinë.
Gjithashtu nga ai lokacion vërehen shumë pika malore ku ndër to janë mali i Lubotenit
dhe ai i Pashallorës ku do të kenë një rol shumë të madh të atraksionit në lokacion.

Fjalë kyçe: Guri i Diellit (Dollocit), Mali i Lubetenit, Mali i Pashallorës, Hotel Malor ,
Stili Organik

MIRËNJOHJE / FALËNDERIM

Gjatë këtyre 3 viteve studimi kam kaluar përmes fazave të ndryshme , nje numër i madh
njerëzish kanë qëndruar gjithmonë afër duke më dhënë mbeshtetje të palodhshme.
Së pari ndjej obligim të madh për udhëzuesin tim në këtë udhëtim prof. dr. Kujtim Elezi
për udhëheqjen e tij, inkurajimin dhe mbështetjen gjatë gjithë kohës, për ekspertizën e tij
në këtë fushë duke më mbështetur dhe motivuar të punoja më shumë në çdo fazë të këtij
punimi.
Dëshiroj të falenderoj të gjithë studentët dhe stafin e Fakulltetit të Arkitekturës për
ndihmën e tyre dhe punën e shkelqyer gjatë këtyre viteve .
Në veçanti, familjes time i jam mirënjohës për mbështetjen, motivimin dhe besimin e
dhënë gjatë gjithë kësaj kohe.

1. HYRJE
Hotelet malore janë hapësira rekreuese, pushuese dhe të rigjenerimit fizik dhe
shpirtëror. Shfrytëzohen shumë për atraksione të ndryshmë si për skijim, hiking, ngjitje,
ecje me biçikletë, motorçikletë, sportet ekstreme dhe kanë përparësi që mund të
shfrytëzohen dhe vizitohen në çdo stinë të vitit.
Në qytetin e Suharekës ka mungesë të hoteleve malore, si rrjedhojë e kësaj kam
menduar që një qytet me rrethinë të fshatrave malorë, duke e ditur që malet gjithmonë
shfrytëzohen për bukuritë e veçanta të tyre, i duhet të plotësoj një boshëllëk të tillë sepse
do të kishte shumë përfitime, ashtu si turistike dhe ekonomike.
Hotelieria dhe turizmi janë fenomene tipike që ndikojnë në zhvillimin e civilizimit.
Zhvillimi i kësaj lëmie është gjithmonë në të mirën e ekonomisë në çdo vend.
Në të ardhmën do të ketë zhvillim mjaftë të madh të hotelerisë dhe turizmit, sepse do të
ketë çdo herë interes publik dhe kjo për arsye të ndikimeve të fuqishme ekonomike,
sociale, psikologjike e rekreative që bartin në vete turizmi dhe hotelieria. Andaj, zonat
më të pëlqyeshme nga turistët zakonisht janë vendet bregdetare, pranë maleve ose
qytetet me një histori të vecantë. Tani më turizmi së bashku me hotelierinë shihen kudo
si veprimtari me zhvillim intensiv dhe me efektivitet të lartë ekonomik.
Duke u bazuar që fshati i Mushtishtit është i shtrirë rrëzë maleve të Sharrit, kam vërejtur që
lokacioni që kam zgjedhur ka një potencial mjaftë të lartë në zhvillimin e turizmit dhe do të
ishte shumë i nevojshëm të ketë një hotel malor. Lokacioni në afërsi të Gurit të Diellit
(Dollocit) ku përposë bukurive mahnitëse që ka, ka në vete një histori mjaft të lashtë dhe të
veçantë, do ta rrisë kuriozitetin e njerëzve për ta vizituar këtë vendë ku do të shpie në rritjen
e turizmit dhe shfrytëzimin e hotelit.

Figura 1. Guri i Dollocit

Figura 2 Pamje nga largësia

1.1 Cilat janë benefitet e një hoteli malor?

Hotelet malore janë ndërmarrje komerciale të strehimit, akomodimit, që përmbajnë
një bashkësi dhomash ose apartamentesh, që vë në dispozicion një grup njerëzish të
pajisur me restorante, bare, parkime, spa e shumë funskione që përmbushin dëshirën e
klientelit. Benefitet e një hoteli malor janë
1. Materialet që përdorën për ndërtimin e hoteleve malore janë zakonisht
materiale që gjinden në natyrë dhe ndihmojnë në ruajtjen e mjedisit për të
ndaluar ndotjen e mëtejshme të hyjnë biospheres lokale
2. Kosto më të ultë për të gjetur materialet
3. Materiale e përdorura janë më miqesore dhe shumë më të qëndrueshme se disa
materiale tjera të përdorura zakonisht. Ato gjithashtu mund të jenë të lehta, të
hollë dhe më të fortë për të përdorur.
4. Nuk shfrytëzohen si transit sa për të kryer punë, por shfrytëzohen për largimin e
stresit dhe argëtimin e klienteles
5. Përdorim i materialeve të riciklueshme.

.

2.

SHQYRTIMI I LITERATURES

2.1 Definicioni
Punimi i temës së diplomës është bazuar në literaturë të marrë nga burime të ndryshme
informative, si nga librat, informacione online, faqe të ndryshme të internetit, eksperienca
në punime semestrale dhe mendime e bashkëbisedime me njerëz të kësaj lamie ose jo.

2.2 Historiku
Stili i hotelit malor i takon arkitekturës organike. Fjala ‘organike’ në përditshmëri e kemi
hasur në etiketa të ushqimeve por kur vie fjala në Arkitekturë, organikja ka një kuptim
tjeter.
Arkitektura organike i referohet projektimit dhe ndërtimit të strukturave dhe hapësirave që
janë të ekuilibruara me rrethinat e tyre natyrore. Bënë përshtatshmëri të funksionit që ti
shërbejë mjaftë mirë njerëzve. Strukturat e krijuara në mënyrë organike duhet të shkrihen
aq mirë me peizazhin sa të duket që objekti është ngritur nga toka dhe sikur ka lind në atë
hapësitë.

Si një nga arkitektët më të njofshëm dhe organik të kësaj lamie është Frank Lloyd Wright
Qysh në vitin 1908, arkitekti i famshëm Frank Lloyd Ëright, ndërsa nuk ishte i pari që
përdori arkitekturë organike por ai shpiku termin e arkitekturës organike, filloi të shpjegojë
filozofinë e tij. Vizioni i tij ishte që arkitektët dhe projektuesit të braktisnin traditat e stilit
që mësuan dhe të përqafojnë modelet e formuara nga natyra dhe materialeve përbërëse, në
harmoni me peizazhin përreth. Ai donte që ata të parashikojnë formën dhe funksionin si një
element i vetëm, i ndërlidhur. Në mesin e shumë strukturave të famshme të dizajnuara
Wright, dy nga më të famshmet janë :
a) Fallingwater - vepra më e famshme e Ëright, ajo përdor gur natyror dhe një rrjedhë
ekzistuese malore për të përzier objektin dhe natyrën.
b) Taliesin (studio)
Përveq Frank Lloyd Wright njihen dhe shumë arkitekta modernistë që kanë përdorur
arkitekturën organike, shumica janë nga SH.B.A si Loui Sullivan, ClaudeBragdon, Eugene
Tsui and Paul Laffoley dhe disa nga Europa si Hugo Haring dhe Hans Scharoun
Pas luftës së dytë botërore, arkitektura organike u zhvillua edhe në arkitektat futuristikë si
14

ai Buckminster Fuller.
Arkitekti dhe planeri David Pearson i propozoi disa rregulla që duhet përmbajtur në
arkitekturën organike. Këto rregulla nihen si Gaia Charter1 në ato thuhet:
"Lëre Dizajnin:
•

të frymëzohet nga natyra dhe të jetë i qëndrueshëm, i shëndetshëm, konservues dhe i
larmishëm.

•

shpaloseni, si një organizëm, nga brenda.

•

ekzistojë në "të tashmen e vazhdueshme" dhe "fillojnë përsëri dhe përsëri".

•

ndiqni rrjedhat dhe jini fleksibël dhe të adaptueshëm.

•

plotësoni nevojat sociale, fizike dhe shpirtërore.

•

"rritet jashtë sitit" dhe të jetë unik.

•

festoni frymën e rinisë, luani dhe surprizoni.

•

shprehin ritmin e muzikës dhe fuqinë e vallëzimit ”2

1

Gaia Charter, është një është një organizatë bamirëse e regjistruar në Mbretërinë e Bashkuar që promovon
një zhvillim ekologjikisht të qëndrueshëm. Charity Commission. The Gaia Foundation, registered charity
no. 327412.
2
Pearson, David (2001). The Breaking Wave: New Organic Architecture (Stroud: Gaia), p. 72

2.3 Falling Water
“the greatest architect of the nineteenth-century” - Philip Johnson
Një nga shembujt më të famshëm të arkitekturës organike është Falling Water në Mill Run,
Pensilvani. Arkitekti Frank Lloyd Wright vëzhgoi vendin ku një familje kërkoi që shtëpia e
tyre të ndërtohej duke përqafuar ujëvarën në vend që të përpiqej ta kufizonte atë. Çdo hap i
zhvillimit, dizajnimit dhe ndërtimit ishte një dremitje si për natyrën përreth dhe për
preferencat e familjes. Rezultati ishte një shtëpi e palëkundshme, mahnitëse me një ujëvarë
në të. Wright mbështeti shqetësimet e tij rreth konsumit të energjisë. Wright përdorte
elemente ekzistuese natyrore si drita, dielli, era, materialet e natyrës dhe i kombinoi ato me
dizajn për të siguruar shkrirje në natyrë.
Edgar Kaufmann Jr. theksoi se koncepti i famshëm i Wright për "Arkitekturën Organike"
buron nga prejardhja e tij Transcendentaliste. Besimi se jeta e njeriut është pjesë e natyrës.
Wright madje përfshiu një gur në dalje mbi dyshemenë e dhomës së ndenjes në vatërën
qendrore, duke bashkuar më tej shtëpinë me tokën.
"A mund të thuash" Wright sfidoi nxënësit e tij "kur ndërtesa juaj plotësohet dhe e bënë
peizazhi edhe më të bukur sesa ishte më parë?"
Në librin e tij, Fallingwater Rising: Franklin Toker shkroi se, kjo sintezë delikate e natyrës
dhe mjedisit të ndërtuar ndoshta llogaritet si arsyeja kryesore pse Fallingwater është një
vepër kaq e dashur. Konturimi i shtëpisë në kosha prej kanali përgjigjet në mënyrë
simpatike ndaj shtresave shkëmbore të brigjeve të rrjedhës, saqë e bënë objektin të
ekzekutojë një peizazh më të mrekullueshëm sesa kishte qenë më parë.

Figura 3 Falling Water- Frank Lloyd Wright

Figura 4 Falling Water- Frank Lloyd Wright Second Floor Plan

Figura 5Falling Water- Frank Lloyd Wright Ndërhyrja e Natyrës

2.4 Taliesin West ( Studio)

Taliesin West filloi jo si një skemë madhështore, por një nevojë e thjeshtë pasiqë
Wright dhe nxënësit e tij për të shkuar në shkollë ju duhej që të ecnin shumë largë.
Për të mos ecur aq gjatë ata ndërtuan objektin në shkretëtirë. Wright ra në dashuri me
shkretëtirën. Ai shkroi në 1935 se shkretëtira ishte një "kopsht madhështor", me
"buzën e saj të maleve të thatë të ndotur si lëkura e leopardit ose tatuazhuar me
modele të mahnitshme të krijimit". "Bukuria e saj e shkëlqyeshme e hapësirës dhe
modelit nuk ekziston, mendoj, në botë", shpalli Wright. "Ky kopsht i madh
shkretëtirës është pasuria kryesore e Arizonës". Frank Lloyd Ëright u frymëzua nga
peizazhi dramatik, i thyer. Ai parashikoi një kompleks të hollësishëm ndërtesash që
do të mishëronin konceptin e tij të arkitekturës organike, donte që ndërtesat të
evoluojnë dhe të përzihen me mjedisin. Në vitin 1937, u hap shkolla e shkretëtirës e
njohur si Taliesin West, që do të thotë "shkëlqim i ndritshëm". Të dyja shtëpitë e
Taliesin-it të Wright përqafojnë konturet e tokës si një pamje të ndritshme në
peizazhin kodrinor. Duke gërmuar gurin dhe rërën, studentët ndërtuan ndërtesa që
dukeshin se rriteshin nga toka dhe malet McDowell. Rrezet prej druri dhe çeliku
mbështesin kulmet e kanavacës së tejdukshme. Guri natyror i kombinuar me xham
dhe plastikë kishte aftësinë për të krijuar forma dhe tekstures befasuese, hapësira e
brendshme rridhte natyrshëm në shkretëtirën e hapur. Dizajni i ndërtesës origjinale
ishte në përputhje, duke imituar rrafshimin e rrafshit dhe plasaritjet natyrore të gurit
gëlqeror të Zonës së Driftless të Wisconsin.

Figura 6 Taliesin West

Figura 7 Taliesin West

3. DEKLARIMI I PROBLEMIT HULUMTUES
“As an architect you design for the present, with an awareness of the past, for a future
which is essentially unknown.” – Norman Foster
Para se ta gjeja lokacionin e duhur për zhvillimin e idesë së temes së diplomes, jam
mishëruar me njerëzit e thjeshtë të cilët vërejnë mangësitë dhe nuk mund të shprehin qartë
se çka në të vërtetë mungon. Kam vërejtur se në një periudhë të bukur, në një periudhë
stresuese, apo në cilën do periudhë që ne kalojmë, nuk kemi se ku ta shfrytëzojmë , ta
qetësojmë atë periudhë sepse në vendin tonë e sidomos në Suharekë mungon një vend për
rekreim dhe qetësim. Malet janë shumë të bukur por janë të pa mirëmbajtëshme dhe nuk i
tërheqin të gjitha moshat dhe tipet e njerëzve, pos ata që janë vërtetë të apasionuar mas
ngjitjeve dhe maleve. Ne gjithmonë duhet të mendojmë për secilën moshë dhe tip, duhet të
mendojmë për pleqtë, fëmijtë, të sëmuarit, sportistët dhe secili të mund të gjejë vetën e mos
të dallohet. Guri i Dollocit është një vend mjaftë tërheqës. Secili që e njeh këtë vend ka
dëshirë shumë që ta vizitoj por pos Gurit të madh, nuk ka tjetër aktivitiet prandaj është
krijuar përtes tek njerëzit që të shkojnë ta vizitojnë e të kthehen sërisht dhe kjo ka ulur
turizmin në atë vend. Si rrjedhojë e kësaj kam ardh në përfundim që një hotel i cili do të
shërbejë si hapsirë rekreuese, qetësuese do të jetë shumë i mirëseardhur nga njerëzit. Kjo
do të shtojë shumë ekonominë e vendiit, turizmin dhe do ti plotësojë kërkesat e njerëzve.
Guri i Dollocit jo vetëm për sportistët por edhe për tipat e tjerë të njerëzve, do të ishtë një
ndër top aktivitetet që të vizitohen në Kosovë.
Para se të mirret vendimi për ndërtimin e këtij hotelit duhet t’i parashtojmë disa pyetje që
mund në të ardhmën të krijojnë polemika:

1. Sa do të jetë i mirëpritur ndërtimi i hoteleve malore në komunën e Suharekës?
2. A do të ketë më vonë përfitime me ndërtimin e këtij hoteli?
3. Si do ta gjykojnë kritikët e kësaj lëmisë këtë hotel?
4. Sa do të ndikojë pozitivisht ndërtimi i këtij hoteli?

Figura 8 Question Mark

4. METODOLOGJIA
Metodologjia është shkencë e përgjithshme ose e kufizuar në një të veçantë, apo kërkim
specifik.Metodologjia niset nga format logjike të procesit të njohurive dhe nga mundësia e
zbatimit të tyre në shkencë të caktuar ose të një kërkimi të caktuar shkencor.E gjithë kjo
rrjedh nëpër më shumë procese: proces i zbulimit të njohurive të reja përmes kërkimit;
proces i zbulimit shkencor; proces i sistematizimit të procedurave përmes të cilave është
arritur deri të zbulimet e reja shkencore; proces i prezantimit të fakteve të arritura me
përdorimin e metodave të dhëna.
Në arkitekturë zakonisht përdorën analiza për të ardhur në përfundimin e një hulumtimi,
fillojnë me analizat e erërave, diellosjes, orientimi, SËOT analizat dhe shumë analiza tjera
të lidhura me tema përkatëse.
Për hulumtimin e temës sime janë përdorur metodat krahasuese dhe përshkruese,
kontaktimi i njerëzve në lëminë ingjinierike për materiale ndërtimore dhe
konstruksionin.Gjithashtu është bërë hulumtimi i situatës, hulumtimi nga konteksti i
veçantë për hotele malor.

5. PËRSHKRIMI TEKNIK
Përshkrimi teknik ka për qellim veqimin dhe pershkrimin e atributeve të ndërteses së
dizajnuar. Me përshkrim teknik arrihet që të përshkruhen dhe të veçohen të gjitha ato
atribute të cilat me anën e pjesës grafike nuk mund të definohen kjartë

5.1 Lokacioni në kontekst të gjerë
Lokacioni gjindet në Gurin e Dollocit, në afërsinë e fshatit Mushtisht, i cili ndodhet në
komunën e Suharekës.
Është 10.4 kilometra larg fshatit Mushtisht ose 2 h e 10 min në këmbë, nuk ka vështirësi
për të shkuar atje pasiqë ekzistojnë rrugët përkatëse të cilat të shpien atje.

Figura 9 Analiza Rrugore

5.1.1

Pse pikërisht Guri i Dollocit?

Guri i Dollocit ose Guri i Diellit ka një lartësi prej 1637 m dhe është i rrethuar me dy nga
pikat më të njohura dhe interesante në Kosovë, atë të Lubetenit dhe Pashallores.
Guri i Diellit është i lehtë për tu ngjitur pasiqë ka gurë të vegjël të formuar si shkallë që të
ndihmojnë. Në pikën e tij më të lartë ai mund të shfrytëzohet dhe si observatorium në të
cilën me lehtësi mund të observohet pamje mahnitëse, atë të maleve dhe vendbanimeve që
gjinden poshtë tij. Në Gurin e Dollocit ndjehesh sikur ke prekur qiellin dhe ndodhësh në
Gurin më të madh në Kosovë. Gjithashtu ky gur ka një histori mjaftë të lashtë dhe shumë të
veçantë. Afër tij , njeriu përpos bukuritë që e rrethojnë, do të kaloj nëpër kohën e të parëve
tij, do ta prekë, do ta ngjisë dhe do ta ndjejë një orë diellore që na tregon neve shumë si
popull. Prandaj kto janë arsyet se pse pikërisht lokacioni në Gurin e Dollocit. Ky vend nuk
duhet anashkaluar dhe duhet të ketë më shumë arsye pse të vizitohet, kështuqë hoteli malor
do të jetë shumë përgjigjje e duhur për këtë temë.

Figura 10 Paraqitja e maleve në ortofoto

Figura 11 Foto e Gurit nga afer

Figura 12 Foto e Gurit nga largë

25

Figura 13 Vendi i Hotelit Malor

5.2 Lokacioni në kontekst të ngushtë
Lokacioni është i rrethuar me gjelbrim kryesisht të lartë dhe ka dendësi të madhe të
pemëve. Nuk ka pengesa nga zhurma apo fluks të madh të makinave, pasiqë gjindet në një
zonë shumë të qetë ku përreth vetes ka shumë pak stane dhe shumë gjelbrim. Qetësia,pamja
tërheqësi, malet rrethuese dhe Guri i Dollocit janë elementet çka e karakterizojnë këtë
lokacion.

Figura 14 Situacioni

5.3 Koncepti

Immanuel Kant “ the sublime moves, the beautiful charm”3
Madhështia është diçka çka duhet të provohet, bukuria është diçka e thjeshtë që shihet.
Sipas Kant madhështia karakterizohet me malet, stuhitë e fuqishme, pemët e larta hijezuese
dhe nata me yje. Madhështia është koncepti i infinitit dhe pafuqia ndaj natyrës
Prekja e qiellit gjithmonë ka qenë një dëshirë e imja. Të ballafaqohesh me pafundsinë më
jep një ndjenjë të përzier, frikë dhe guxim. Malet gjithmonë më kanë inspiruar dhe më japin
përshtypjen se janë më të afërtit me qiellin.
Si koncept për shtrirjen e objektit është kontura e Malit të Lubetenit në pikën e tij më të
lartë. Vija e Lubetenit ka ndikuar që ti jap formë të till objektit, duke e shtrirë atë lehtësishtë
në tokë.

Figura 15 Paraqitja e Konceptit së shtrirjes së objektit

Si koncept për formen e kulmit jam inspiruar nga Guri i Diellit se si fillon në dy anët në

3

“The Architecture Concept Book” – Thames & Hudson p. 17

pjerrtësi të ultë deri në pjerrtësi të lartë.

Figura 16 Paraqitja e Konceptit të kulmit

Në pjesën e bodrumit ndodhet një pishinë e brendshme. Jashtë pishinës ndodhet një “liqen”
artificial dhe bënë iluzionin sikur pishina e brendshme është infinit. Gjatë kohës së notimit
përjeton ndjenjën që je në ajër dhe në pafundsi

Figura 17 Infinit pool

5.4 Funksioni

Funksioni i hotelit është një funksion i pastër dhe i lehtë për tu qasur. Ka një hapsirë mjaftë
të gjerë dhe të hapur ku mund të kapet pamja në të gjithë hotelin nëse gjindësh në pjesën e
Lobit. Këtë gjë e bëjnë të mundur galeritë. Gjithashtu nga koridoret e dhomave me lehtësi
mund të shikohet në Lobi dhe në Restaurant. Hoteli ka 3 hyrje kryesore dhe 2 hyrje
ekonomike. Hyrja e parë të jep ndjenjën sikur je nën tokë dhe kjo të shpie direkt tek pjesa e
recepsionit, komunikimit për bodrum dhe ashensorit për bodrum dhe katin e parë,
bagazheve dhe zhveshtoreve të cilat shërbejnë për ata të cilët kanë nevoj të ndërrohen nga
hikingu dhe sportet. Gjithashtu nëpërmjetë shkalleve mund të ngjitësh në dhoma të cilat
gjinden në përdhesë por janë në nivel prej 90 cm më lartë se pjesa e hyrjes. Nëse vazhdon
drejtë mund të kyçesh në pjesën e Lobit ku mund të çasesh edhe në shkallët të cilat të
shpien lartë. Nga kjo pjesë mundesh përmes rampës dhe shkallës të ngjitësh në nivelin 90
cm ku ndodhen dhomat, pra në çasje tek dhomat janë në fillim të hyrjes dhe afër Lobit.
Nëse vazhdon drejt pa u ndalur nga hymja atëherë do të pasosh në hyrjen e tretë të objektit
e cila të dërgon në pjesën tjetër të oborrit, aty ku është terraca dhe këndi i Floomzer dhe i
Adventure park. Në pjesën e lobit ndodhet një dritare e madhe ku jep transparencën e
natyrës me objektin. Nga aty je gjithmonë në kontakt me pjesën kryesore të lokacionit, atë
Guri i Diellit. Kjo pamje të jep qetësi dhe inspirim, andaj lehtësishtë nga dritarja e madhe
mund të shihet nga cdo kënd.
Në hyrjen e dytë kryesore të objektit ke njq çasje më të shpejtë tek Lobi dhe Restauranit.
Kjo hyrje më shumë shfrytëzohet nga njerëzit tranzitor, për një periudhë të shkurtër ditore
sepse gjindet drejt me parkingun dhe pjesa e klienteles ditore nuk do ta pengoj atë të
klientelës për një periudhë më të gjatë.
Përdhesa përmban edhe pjesët e punëtorëve, ka mirëmbajtjë, zhveshtore të vëçuara për ta,
depo dhe kuzhina e cila i shërben restaurantit, dhe e gjitha kjo është në fshehtësi nga
publiku.
Kur jemi tek Bodrumi, aty ka përmbajtje kryesisht rekreuese duke përfshirë SPA, infinit
pool dhe sallën e jogës. Gjindet edhe dhoma e mjekut në rastë nevoje dhe ka hapsirë mjaft
të madhe për çfarëdo rasti dhe nuk gjindet larg ashensorit. Ka edhe dyçane ku do të
përmbajnë edhe gjërat e nevojshme sepse afër hotelit nuk mund të gjindet ndonjë
dyçan.Kati i parë është kryësisht për dhoma dhe ka një studio ku mund secili njeri ta
shfrytëzoj për kreativitet të vetin

5.4.1

Kthinat përbërëse

Hoteli ka 2140 m², përmban 27 dhoma.
BODRUMI

PËRDHESA

KATI I PARË

Salla e Jogës

Hyrja

Dhomat

Pishinë

Erëmbrojtësi

Mirëmbajtja

Sauna

Dhoma e bagazheve

Studioroom

Këndi i rekreacionit

Zhveshtore për femra

Recepsioni

Zhveshtore për meshkuj

Parukeri për femra

Dhomat e fjetjës

Frizer për meshkuj

Administrata

Dhoma e mjekut

Lobi

Dyçanet

Bar

Nyje sanitare

Hyrje ekonomike

Dhoma e lavatriçeve

Nyjet sanitare

Zhveshtore për meshkuj

Kuzhina

Zhveshtore për femra

Depot

Fitnesi

Magazinë

Mirëmbajtja

Zhveshtore për punëtorë

Dhoma e masazhave

Mirëmbajtja

Dhoma e qetë
Këndi i xhakuzit
Invertari
Zhveshtorja e punëtorëve
Dhoma teknike
Tabela 1. Kthinat e objektit

Figura 18 Sintaksa hapësinore e klienteve dhe punëtorëve, definimi i zonave

Figura 19 Diagrami i fluskave, rrjedhja e funksionit.

33

Figura 20 Zhvillimi i shpërndarjes së funksioneve dhe qarkullimit

Figura 21 Shtrirja dhe shpërndarja

Figura 22 Lidhja me aktivitetet

5.5 Orientimi
Objekti ka orientim mjaftë të mirë. Dhomat janë kryesisht në anën lindore, të pakta janë në anën
perendimore.

Figura 23 Orientimi

5.6 Shtrirja e natyrës

Natyra rrjedh lirshëm në objekt pa ndërprerje, një pjesë e gjelbrimit futet në objekt duke
simbolizuar rrethinën. Objekti është menduar që të jetë një me natyrën me një rrjedhje të
lirshme dhe të butë.

Figura 24 Shrirja e natyrës

5.7 Vizurat
Vizurat janë shumë të lehta dhe shumë të qarta për syrin e njeriut, pasiqë objekti ka hapje të

mjaftueshme dhe të mëdha që nuk i ndërprejnë vizurat kryesore

Figura 25 Vizurat

5.8 Reagimi ndaj vendit
Mënyra e ngritjes së objektit është bërë duke e respektuar maksimalisht pjerrtësinë e tokës
dhe formës së saj, duke mos e humbur hijeshinë e natyrës. Objekti jep përshtypjen sikur të
38

është lindur nga toka, i ngritur vetë nga ajo. Toka ka një vazhdimësi të pandërprerë, duke
luajtur me pjesën nën dhe sipër saj. Kulmet vazhdojnë në ritmin e njejtë të saj. Hyrja fillon
në pjesën e nëntokëshme dhe shkon duke u zbuluar mbi tokë. Dhomat janë të ngritura më
lartë që të duken nga jashtë sikur janë në një nivel me Lobin dhe Restaurantin.

Figura 26 Skica ndaj reagimit të vendit, në pjesën brenda

Figura 27 Skica ndaj reagimit të vendit, në pjesën jashtë

5.9 Floomzer dhe Adventure park

Në pjesën e oborrit gjindet një tren “floomzer” 4shëtitës që të bënë një tour nga hoteli e deri te Guri i
Diellit, duke kaluar nga pjesa e gjelbrimit që e shton edhe më shumë kënaqësinë.
Në anën tjetër të trenit është një adventure park ku ka aktivitete sportive dhe sfida, e në fund
përfundon me një zip line që të shpie deri tek Guri i Diellit.

Figura 28 Skicë e shpërndarjës së funskioneve në kontekst të gjerë

Figura 29 Paraqitja grafike dhe 3d e Lojnave

5.10

4

Materialet e aplikuara

https://www.youtube.com/watch?v=EKKG1N0TW8k

41

Materialet e aplikuara ne hotel janë kryesisht materiale te lehta nga ana e peshës, dhe gjithashtu janë
materiale kualitative. Materialet që janë perdorur ne fasadë janë të kombinuara me tulla , dërrasa.
Përparësi ka që gjinden në natyrë dhe janë të mirë nga ana ekologjike. Tani më poshtë janë disa
tabela që tregojnë përparësitë e materialit të drunit.

Tabela 2. Përparësia e materialit të drunit

.

6. REFERENCAT
42

1. Frank Lloyd Wright’s Organic Architecture: Green Design Before Its Time, July 29, 2014 ,
https://www.brittonmdg.com/blog/frank-lloyd-wrights-organic-architecture-green-designbefore-its-time/
1.1 https://study.com/academy/lesson/organic-architecture-definition-architects.html

2. . Frank Lloyd Wright (1954). The Natural House (New York: Bramhall House), p.
3
3. About Taliesin West, Architecture in Arizona Frank Lloyd Wright's Experiment in Desert
Living - https://www.thoughtco.com/taliesin-west-frank-lloyd-wrights-retreat-177897

4. Frank Lloyd Wright, Falling Water - https://www.khanacademy.org/humanities/ap-arthistory/later-europe-and-americas/modernity-ap/a/frank-lloyd-wright-fallingwater

5. Why Fallingwater Still Matters 75 Years Later ,BOB DUGGAN22 , July, 2011 ,
https://bigthink.com/Picture-This/why-fallingwater-still-matters-75-years-later

6. Frank Lloyd Wright Practiced Sustainable Design Before It Was A Movement , By Susan
Sims, Published April 27, 2015 , https://allthatsinteresting.com/frank-lloyd-wright

7. BIBLIOGRAFIA
1

Gaia Charter, është një është një organizatë bamirëse e regjistruar në Mbretërinë e Bashkuar që promovon

një zhvillim ekologjikisht të qëndrueshëm. Charity Commission. The Gaia Foundation, registered charity
no. 327412.
2

Pearson, David (2001). The Breaking Wave: New Organic Architecture (Stroud: Gaia), p. 72

3

“The Architecture Concept Book” – Thames & Hudson p. 17

43

8. SHTOJCAT GRAFIKE (APPENDIXES)
Pjesa grafike e temës së diplomës. Niveli Bachelor, Projekt komplet ideor:
1. Situacioni në kontekst të gjerë

P=1:500

2. Situacioni në kontekst të ngushtë

P=1:500

3. Baza e bodrumit

P=1:100

4. Baza e përdhesës

P=1:100

5. Baza e katit I

P=1:100

6. Prerjet

P=1:100

7. Fasadat

P=1:100

8.

Fasadat

9.

Floomzer dhe Adventure Park

10. Detajet

P=1:10

11. Perspektiva
12. Baza e kulmit

P=1:200

13. Baza e themeleve

P=1:200

